
CONCELLO DE MUROS
(A Coruña)

Acta nº 2026/2 da sesión Ordinaria do Pleno da Corporación do concello de Muros celebrada o día xoves
26 de febreiro de 2026
Expediente número: 2025/G010/000002

PEGADA DIXITAL: 4ed1227aac0f0104549d5837e0e175906d9e1c65e304b8524ece954b994f04e3

URL https://www.youtube.com/watch?v=Y-jqiT8cItk

PERSOAS ASISTENTES:

PRESIDENTA:

Da. María Lago Lestón (BNG)

CONCELLEIROS/AS:

D. Mario Martínez Lago (BNG)

Da. Maruxa Martínez Romaní (BNG)

Da. Caridad González Cerviño (PSOE)

Da. Sandra Maneiro Pais (PSOE)

D. Damián Torea García (PSOE).

Da. María Inés Monteagudo Romero (PP)

D. José Vázquez Rama (PP)

Da. María del Carmen González García (PP)

Da. María Manuela Leis Cambeiro (PP)

D. Manuel Secundino Lago Álvarez (MC)

Non asisten  pero xustifican a  súa ausencia  Da.  Laura Eiras  Rivadeneira  (BNG) e  D.  Juan Manuel  Martínez
Martinez (PP)

O SECRETARIO ACCIDENTAL
D. José Manuel Mayo Priegue

CONCELLO DE MUROS
(A Coruña)

ORDE DO DÍA

1. PARTE DISPOSITIVA

PRIMEIRO. Aprobación das actas anteriores núm. 13 do pleno extraordinario e urxente do 5 de novembro
de 2025, núm. 14 do pleno ordinario do 27 de novembro de 2025 , núm. 15 do pleno extraordinario do 26 de
decembro de 2025, núm 16 do pleno extraordinario e urxente do 26 de decembro de 2025 e núm. 1 do
pleno ordinario do 29 de xaneiro de 2026

SEGUNDO. Aprobación inicial da modificación da ordenanza fiscal da taxa polo servizo de extinción de
incendios e outras actuacións municipais de emerxencia  (expte. 2025/G015/000003).

TERCEIRO. Declaración institucional con motivo do 8 de marzo de 2026, dia internacional da muller. 

CUARTO. MOCIÓNS DE URXENCIA

2.  PARTE  DE  CONTROL  DOS  ÓRGANOS  DE  GOBERNO  E  FISCALIZACIÓN  DA  XESTIÓN  DOS  
ÓRGANOS MUNICIPAIS DE GOBERNO 

QUINTO. Dar conta das resolucións da Alcaldía núm. 1/2026 de 2 de xaneiro ata a núm. 165/2026 do 13 de
febreiro de 2026, e das actas da XGL núm. 1 de 7 de xaneiro, da núm. 2 de 21 de xaneiro e da núm. 3 de 4
de febreiro de 2026 e das resolucións contrarias aos reparos formulados pola Intervención municipal 

SEXTO. Rogos e preguntas

No salón de sesións da Casa Consistorial sendo as vinte horas e trinta minutos, do día de referencia, reúnense en
primeira convocatoria os/as concelleiros/as citados/as anteriormente, co obxecto de celebrar a sesión ordinaria do
Pleno da corporación, asistidos por min, o secretario accidental do Concello que certifico.

Comprobada  a  existencia  do  quórum necesario,  a  señora  alcaldesa  declara  aberta  a  sesión  con  arranxo  á
seguinte  orde  do  día,  informado  que  por  un  erro  na  convocatoria  non  se  trouxeron  para  aprobar  as  actas
pendentes das sesións anteriores e que se traerán, xunto con esta, ao vindeiro pleno:

CONCELLO DE MUROS
(A Coruña)

ORDE DO DÍA

A. PARTE DISPOSITIVA

PRIMEIRO. Aprobación das actas anteriores núm. 13 do pleno extraordinario e urxente do 5 de novembro
de 2025, núm. 14 do pleno ordinario do 27 de novembro de 2025 , núm. 15 do pleno extraordinario do 26 de
decembro de 2025, núm 16 do pleno extraordinario e urxente do 26 de decembro de 2025 e núm. 1 do
pleno ordinario do 29 de xaneiro de 2026

A Sra.  Alcaldesa pregunta aos concelleiros e concelleiras se desexan formular algunha observación ás actas
indicadas. Non formulándose ningunha, procédese á súa votación 

•   O Pleno da Corporación, tras a correspondente votación, acorda aprobar a acta nº 13 do pleno extraordinario e
urxente do 5 de novembro de 2025, cos seguintes resultados:

Votos a favor: BNG (3), PSOE (3) e PP (3)
Abstencións: Muros Centrado (1) e D. José Vázquez Rama por non ter asistido á sesión.

• O Pleno da Corporación, tras a correspondente votación, acorda aprobar a acta nº 14 do pleno ordinario do 27
de novembro de 2025

Votos a favor: BNG (3), PSOE (3) e PP (3)
Abstencións: Muros Centrado (1) e D. José Vázquez Rama por non ter asistido á sesión.

• O Pleno da Corporación, tras a correspondente votación, acorda aprobar a acta nº 15 do pleno extraordinario do
27 de novembro de 2025

Votos a favor: BNG (3), PSOE (3) e PP (2)
Abstencións: Muros Centrado (1) e D. José Vázquez Rama e Da. María Ines Monteagudo Romero por non
ter asistido á sesión.

• O Pleno da Corporación, tras a correspondente votación, acorda aprobar a acta nº 16 do pleno extraordinario e
urxente do 26 de decembro de 2025

Votos a favor: BNG (3), PSOE (3) e PP (2)
Abstencións: Muros Centrado (1) e D. José Vázquez Rama e Da. María Ines Monteagudo Romero por non
ter asistido á sesión.

• O Pleno da Corporación, tras a correspondente votación, acorda aprobar a acta nº 1 do pleno ordinario do 29
de xaneiro de 2026

Votos a favor: BNG (3), PSOE (3) e PP (4)
Abstencións: Muros Centrado (1)

SEGUNDO. Aprobación inicial da modificación da ordenanza fiscal da taxa polo servizo de extinción de
incendios e outras actuacións municipais de emerxencia  (expte. 2025/G015/000003).

A sra. Alcaldesa dalle a palaba a Sra. Maneiro para que explique a proposta

Considerando a Providencia da Alcaldía pola que se incoou expediente para a modificación da Ordenanza fiscal

CONCELLO DE MUROS
(A Coruña)

reguladora da taxa polo servizo de extinción de incendios e outras actuacións municipais de emerxencia, coa
finalidade de actualizar as cotas tributarias do servizo municipal de emerxencias.

Visto  o  informe  de  Tesourería  relativo  á  adecuación  da  taxa  ao  réxime  xurídico  das  taxas  municipais  e  á
necesidade  de  contar  con  memoria  económico-financeira  no  establecemento  ou  modificación  das  taxas
municipais, así como o seu informe proposta 

Visto o informe de Intervención de control permanente previo, no que se analiza o impacto económico-financeiro
da modificación e o cumprimento dos principios de estabilidade orzamentaria e sustentabilidade financeira, con
resultado favorable, así como o estudo económico do custo do servizo municipal de emerxencias 

Visto o informe-proposta de Secretaría sobre o procedemento a seguir e control de legalidade do proxecto de
modificación da ordenanza, que considera correctamente tramitado o expediente e competente ao Pleno para a
súa aprobación, 

Considerando que, conforme ao artigo 24 do Texto Refundido da Lei Reguladora das Facendas Locais, o importe
das taxas pola prestación dun servizo non pode exceder do custo real ou previsible do mesmo, e que no presente
caso a taxa actual nin sequera cobre a metade do custo do servizo, 

Considerando  que  a  modificación  resulta  necesaria  para  garantir  a  suficiencia  financeira  municipal  e  a
sustentabilidade do servizo público de emerxencias, 

Á vista do anterior,  proponse ao Pleno da Corporación previo ditame da comisión Informativa, a adopción do
seguinte acordo:

Primeiro. Aprobar  provisionalmente  a  modificación  da  Ordenanza  fiscal  reguladora  da  taxa  polo  servizo  de
extinción de incendios e outras actuacións municipais de emerxencia, nos seguintes termos:

    e) Modificación do artigo 1. Feito impoñible
    f) Eliminación do artigo 4. Exencións subxectivas
    g) Modificación do punto 5 e renumeración do mesmo
    h) Modificación da disposición final

Quedando a ordenanza modificada como segue:
       
“Ordenanza  fiscal  da  taxa  polo  servizo  de  extinción  de  incendios  e  outras  actuacións  municipais  de
emerxencia

Artigo1.-  Feito impoñible

1. Constitúe o feito impoñible da taxa a prestación do servizo de emerxencias municipal nos casos de incendios,
accidentes  de  tráfico  ou  alarmas  deles,  afundimentos  totais  ou  parciais  de  edificios  ou  instalacións,  ruínas,
derrubes,  inundacións,  salvamentos,  subministro  de  auga  e  outros  análogos,  por  solicitude  de  particulares
interesados, ou de oficio por razóns de seguridade e necesidade sempre que redunden no beneficio do suxeito
pasivo

2.  Non estará suxeito  á  taxa o  servizo de prevención xeral  de incendios nin  os servizos  que se presten en
beneficio da xeneralidade ou dunha parte considerable da poboación do municipio ou nos casos de catástrofe ou
calamidade pública oficialmente declarados.

Artigo 2.- Suxeito pasivo.

CONCELLO DE MUROS
(A Coruña)

Son suxeitos pasivos contribuíntes as persoas físicas ou xurídicas e as entidades a que fai referencia o artigo 33
da Lei xeral tributaria, usuarios das fincas sinistradas que foran obxecto da prestación do servizo, entendendo por
tales, segundo os casos, os propietarios, usufrutuarios, inquilinos e arrendatarios das mesmas.

Artigo 3.- Responsables

1. Responderan solidariamente das obrigacións tributarias do suxeito pasivo, as persoas físicas e xurídicas a que
se refiren os artigos 38.1 e 39 da Lei xeral tributaria.

2. Serán responsables subsidiarios os administradores das sociedades e síndicos, interventores ou liquidadores
ou liquidadores de crebas, concursos, sociedades e entidades en xeral nos supostos e co alcance que sinala o
artigo 40 da Lei xeral tributaria.

Artigo 4.- Cota tributaria.

1. A cota tributaria determinarase en función do número de efectivos profesionais e materiais que se utilicen na
prestación do servizo, o tempo investido neste e o percorrido efectuado polos vehículos que actúen.

2. Para ese efecto, aplicarase a seguinte táboa:

- Por cada operario-bombeiro, en cada hora ou fracción, 45,00 €.
- Por cada vehículo/embarcación, en cada hora ou fracción, 100,00 €.
- Por cada quilómetro percorrido, 4,00 €.
- Por uso de absorbente, 20,00 €
- Por uso de espumóxeno 20,00 €
- Por uso de dispersante 20,00€

3. A cota tributaria total será a suma das correspondentes aos dous epígrafes anteriores.

Artigo 5.- Devengo.

Devengarase a taxa e xorde a obrigación de contribuír cando saia do garaxe onde estea estacionado o coche -
tanque e a dotación correspondente, que é cando se inicia para tódolos efectos a prestación do servizo.

Artigo 6.- Liquidación e ingreso.

De acordo cos datos que certifiquen os operarios de extinción de incendios, os servizos do Concello practicarán a
liquidación  que  corresponda,  que  será  notificada  para  ingreso  directo  na  forma  e  prazos  sinalados  polo
Regulamento xeral de recadación.

Artigo 7.- Infraccións e sancións.

No tocante á cualificación de infraccións e imposición de sancións tributarias estarase o disposto nos artigos 77 e
seguintes da Lei xeral tributaria.

DISPOSICIÓN ADICIONAL

A prestación dos servizos a que se refire a presente ordenanza, fóra do termo municipal, só se levará a cabo
previa solicitude expresa do alcalde do respectivo municipio e mediante autorización específica do alcalde desta
corporación ou a petición do servizo de Emerxencias de Galicia”

CONCELLO DE MUROS
(A Coruña)

Segundo. Someter o expediente a información pública mediante anuncio no Boletín Oficial da Provincia e no
taboleiro de anuncios da sede electrónica municipal “https://sede.muros.gal”, durante o prazo de trinta días, a fin
de que as persoas interesadas poidan examinalo e presentar reclamacións. 

Terceiro. Considerar definitivamente aprobado o acordo, sen necesidade de novo pronunciamento plenario, no
caso de que non se presenten reclamacións durante o período de exposición pública, de conformidade co artigo
17.3 do Texto Refundido da Lei Reguladora das Facendas Locais.

Cuarto. Publicar o texto íntegro da modificación da ordenanza fiscal no Boletín Oficial da Provincia para a súa
entrada en vigor.

Quinto. Facultar á Alcaldía para a sinatura de cantos documentos sexan necesarios para a execución do presente
acordo.

A Sra. Alcaldesa informa de que o Sr. Lago Álvarez presentou por rexistro municipal a seguinte enmenda ao artigo
4 da proposta de modificación da ordenanza fiscal,  

“Artigo 4.- Cota tributaria.

1. A cota tributaria determinarase en función do número de efectivos profesionais e materiais que se utilicen na prestación do servizo, o 
tempo investido neste e o percorrido efectuado polos vehículos que actúen.

2. Para ese efecto, aplicarase a seguinte táboa:

-Por cada operario-bombeiro, en cada hora ou fracción, 60,00 €.
-Por cada vehículo/embarcación, en cada hora ou fracción, 100,00 €.
-Por cada quilómetro percorrido, 6,00 €.
-Por uso de absorbente, 30,00 €
-Por uso de espumóxeno 30,00 €
-Por uso de dispersante 30,00€
-BUL-Bomba urbana lixeira, 70 €/hora ou fracción
-BFL-Bomba forestal lixeira, 70 €/hora ou fracción
-Equipos ERAS (respiración autónoma), 24 €/hora ou fracción
-Extintores, 40 €/hora ou fracción
-Mangueiras e accesorios, 20 €/hora ou fracción
-Xerador eléctrico, 35 €/hora ou fracción
-Detector de gases, 30 €/hora ou fracción
-Bomba de achique, 50 €/hora ou fracción
-Equipo rescate altura, 50 €/hora ou fracción
-Equipo de excarceración, 85 €/hora ou fracción
-Recarga aire comprimido ERA, 20 €/unidade”

Logo da exposición por parte do Sr. Lago Álvarez, e tras as correspondentes intervencións, someteuse a votación
a emenda presentada. 

O Pleno da Corporación, cos votos a favor do grupo municipal Muros Centrado (1), cos votos en contra dos grupos
municipais do BNG (3) e do PSOE (3)  e coa abstención do grupo municipal  do Partido Popular (4),  acorda
rexeitar a emenda presentada. 

A continuación, e unha vez resolta a emenda, procédese ao debate do punto da orde do día relativo á aprobación
inicial da modificación da ordenanza fiscal.

CONCELLO DE MUROS
(A Coruña)

Rematadas as intervencións, sométese a proposta a votación, e o Pleno da Corporación, cos votos a favor do
grupo municipal do BNG (3) e do PSOE (3), coa abstención do grupo mixto Muros Centrado (1), e co voto en
contra do grupo municipal do Partido Popular (4) , adopta o seguinte acordo:

Primeiro. Aprobar  provisionalmente  a  modificación  da  Ordenanza  fiscal  reguladora  da  taxa  polo  servizo  de
extinción de incendios e outras actuacións municipais de emerxencia, nos seguintes termos:

    e) Modificación do artigo 1. Feito impoñible
    f) Eliminación do artigo 4. Exencións subxectivas
    g) Modificación do punto 5 e renumeración do mesmo
    h) Modificación da disposición adicional

Quedando a ordenanza modificada como segue:
       
“Ordenanza  fiscal  da  taxa  polo  servizo  de  extinción  de  incendios  e  outras  actuacións  municipais  de
emerxencia

Artigo1.-  Feito impoñible

1. Constitúe o feito impoñible da taxa a prestación do servizo de emerxencias municipal nos casos de incendios,
accidentes  de  tráfico  ou  alarmas  deles,  afundimentos  totais  ou  parciais  de  edificios  ou  instalacións,  ruínas,
derrubes,  inundacións,  salvamentos,  subministro  de  auga  e  outros  análogos,  por  solicitude  de  particulares
interesados, ou de oficio por razóns de seguridade e necesidade sempre que redunden no beneficio do suxeito
pasivo

2.  Non estará suxeito  á  taxa o  servizo de prevención xeral  de incendios nin  os servizos  que se presten en
beneficio da xeneralidade ou dunha parte considerable da poboación do municipio ou nos casos de catástrofe ou
calamidade pública oficialmente declarados.

Artigo 2.- Suxeito pasivo.

Son suxeitos pasivos contribuíntes as persoas físicas ou xurídicas e as entidades a que fai referencia o artigo 33
da Lei xeral tributaria, usuarios das fincas sinistradas que foran obxecto da prestación do servizo, entendendo por
tales, segundo os casos, os propietarios, usufrutuarios, inquilinos e arrendatarios das mesmas.

Artigo 3.- Responsables

1. Responderan solidariamente das obrigacións tributarias do suxeito pasivo, as persoas físicas e xurídicas a que
se refiren os artigos 38.1 e 39 da Lei xeral tributaria.

2. Serán responsables subsidiarios os administradores das sociedades e síndicos, interventores ou liquidadores
ou liquidadores de crebas, concursos, sociedades e entidades en xeral nos supostos e co alcance que sinala o
artigo 40 da Lei xeral tributaria.

Artigo 4.- Cota tributaria.

1. A cota tributaria determinarase en función do número de efectivos profesionais e materiais que se utilicen na
prestación do servizo, o tempo investido neste e o percorrido efectuado polos vehículos que actúen.

2. Para ese efecto, aplicarase a seguinte táboa:

- Por cada operario-bombeiro, en cada hora ou fracción, 45,00 €.

CONCELLO DE MUROS
(A Coruña)

- Por cada vehículo/embarcación, en cada hora ou fracción, 100,00 €.
- Por cada quilómetro percorrido, 4,00 €.
- Por uso de absorbente, 20,00 €
- Por uso de espumóxeno 20,00 €
- Por uso de dispersante 20,00€

3. A cota tributaria total será a suma das correspondentes aos dous epígrafes anteriores.

Artigo 5.- Devengo.

Devengarase a taxa e xorde a obrigación de contribuír cando saia do garaxe onde estea estacionado o coche -
tanque e a dotación correspondente, que é cando se inicia para tódolos efectos a prestación do servizo.

Artigo 6.- Liquidación e ingreso.

De acordo cos datos que certifiquen os operarios de extinción de incendios, os servizos do Concello practicarán a
liquidación  que  corresponda,  que  será  notificada  para  ingreso  directo  na  forma  e  prazos  sinalados  polo
Regulamento xeral de recadación.

Artigo 7.- Infraccións e sancións.

No tocante á cualificación de infraccións e imposición de sancións tributarias estarase o disposto nos artigos 77 e
seguintes da Lei xeral tributaria.

DISPOSICIÓN ADICIONAL

A prestación dos servizos a que se refire a presente ordenanza, fóra do termo municipal, só se levará a cabo
previa solicitude expresa do alcalde do respectivo municipio e mediante autorización específica do alcalde desta
corporación ou a petición do servizo de Emerxencias de Galicia”

Segundo. Someter o expediente a información pública mediante anuncio no Boletín Oficial da Provincia e no
taboleiro de anuncios da sede electrónica municipal “https://sede.muros.gal”, durante o prazo de trinta días, a fin
de que as persoas interesadas poidan examinalo e presentar reclamacións. 

Terceiro. Considerar definitivamente aprobado o acordo, sen necesidade de novo pronunciamento plenario, no
caso de que non se presenten reclamacións durante o período de exposición pública, de conformidade co artigo
17.3 do Texto Refundido da Lei Reguladora das Facendas Locais.

Cuarto. Publicar o texto íntegro da modificación da ordenanza fiscal no Boletín Oficial da Provincia para a súa
entrada en vigor.

Quinto. Facultar á Alcaldía para a sinatura de cantos documentos sexan necesarios para a execución do presente
acordo.

TERCEIRO. Declaración institucional con motivo do 8 de marzo de 2026, dia internacional da muller. 

A sra Alcaldesa dalle a palabara a Sra. Martinez que lee a declaración isntitucional

As mulleres. xestoras do cambio.

CONCELLO DE MUROS
(A Coruña)

A conmemoración do 8 de marzo, Día Internacional das Mulleres, permítenos lembrar, reivindicar e facer balance
dos avances acadados. Unha data mundialmente rememorada na que a ONU, neste 2026, une a mulleres e nenas
para esixir igualdade real de dereitos e unha xustiza para facer valer, exercer e desfrutar eses dereitos.

No municipalismo galego, falar de igualdade significa falar de milleiros de mulleres implicadas ao longo dos anos
que deixaron e deixan o mellor do seu talento e da súa capacidade ao servizo da veciñanza con responsabilidade,
bo facer e rendición de contas. Un traballo cotiá que mantén en pé aos concellos e garante que os servizos
públicos cheguen a todas as persoas.

Desde o Concello de Muros queremos poñer o acento neste labor imprescindible, e non sempre recoñecido, das
xestoras públicas.  Mulleres que dende os espazos de responsabilidade, e tamén dende os equipos técnicos,
sosteñen a administración local e participan nos procesos máis esixentes que afrontan hoxe os gobernos máis
próximos á cidadanía.

Dende Maruja Gómez, a primeira muller alcaldesa elixida democraticamente en Galicia no ano 1936, ata hoxe,
moitas mulleres foron asumindo os bastóns de mando dos 313 concellos galegos. Outras como concelleiras e
outras en labores de oposición, pero todas erguendo a bandeira do traballo colectivo e deixando o listón moi alto.
De feito, compre engadir que máis do 42% das concellerías nos municipios galegos están ocupadas por unha
muller, malia que só o 22% son alcaldesas.

Falamos de mulleres traballando en  ámbitos  e  funcións chave na xestión  municipal  como a planificación  de
servizos, o deseño dos pobos e das cidades, a xestión económica, a contratación pública ou programando e
prestando  servizos  á  comunidade.  Un  traballo  constante  e  rigoroso,  absolutamente  esencial  para  garantir  a
continuidade, a estabilidade institucional e a mellor atención, mesmo en situacións complexas como recentemente
aconteceu coa pandemia do Covid.

Na  actualidade,  esta  experiencia  resulta  determinante  para  facer  fronte  a  un  dos  maiores  desafíos  do
municipalismo como foi a xestión dos fondos europeos do Mecanismo de Recuperación e Resiliencia, coñecidos
como  Next  Generation  EU.  Nunca  antes  os  concellos  e  deputacións  tiveran  que  xestionar  recursos  de  tal
dimensión, cunha esixencia técnica que require coñecemento normativo, vangarda, organización, coordinación e
unha planificación precisa. En Galicia, unha parte moi significativa desta responsabilidade recae nas mulleres.
Ese foi o motivo de poñer este 8M o foco nas mulleres como xestoras transformadoras dos seus pobos e cidades,
facendo gala dun compromiso e coñecemento do territorio que posibilita que os investimentos non se concentren
só  nos  grandes  núcleos  urbanos,  senón  que  contribúan  á  cohesión  territorial  de  toda  Galicia  e  a  un
desenvolvemento máis equilibrado.

Este liderado político e institucional implica tomar decisións, establecer prioridades e garantir a transparencia no
uso dos recursos públicos, con rigor e unha base sólida que reforza a confianza da cidadanía nas institucións.

En todos os contextos políticos, a igualdade real e efectiva entre mulleres e homes non pode entenderse como
unha cuestión secundaria,  senón como unha condición necesaria  para a  eficacia  e  a eficiencia  das políticas
públicas. Non hai política sen igualdade, non hai xestión sen mulleres, non hai democracia real sen paridade.

Por todo iso, debemos seguir defendendo o feminismo como un movemento político, social e cultural civilizatorio,
indispensable para combater todas as formas de desigualdade, discriminación e violencia. É indispensable para
reforzar  a  participación  activa  das  mulleres  na  política  local,  pero  tamén  na  economía,  na  educación,  na
investigación e na tecnoloxía. E por suposto, é imprescindible para fornecer e ampliar a actual axenda pública con
novas respostas a vellas preguntas, con novas solucións para vellos problemas.

Neste 8 de marzo, no Concello de Muros reafirmamos o noso compromiso para seguir visibilizando ás mulleres
como xestoras do público, exercendo o poder e eliminando barreiras que aínda dificultan a seu acceso a postos de

CONCELLO DE MUROS
(A Coruña)

responsabilidade.  Temos  a  oportunidade  en  Galicia  de  seguir  pulando  por  un  modelo  municipal  de
desenvolvemento sostible, social, económico e medioambiental, centrado nas persoas, con perspectiva de xénero,
con miradas máis plurais e coa igualdade impregnando a organización e a xestión dos concellos. Invitámosvos a
que  durante  todo  o  ano,  pero  especialmente  nestas  datas  tan  simbólicas,  estimulemos  conxuntamente  a
visibilización destes logros escritos co nome de centos de mulleres, que abramos espazos de participación para
todas, que reforcemos a colaboración e o liderado de todas elas. Traballemos para que os retos e desafíos que
temos por diante se afronten dende o principio de igualdade, recoñecendo ás mulleres non só como protagonistas
da igualdade, senón como xestoras do cambio, responsables directas de construír, dende o ámbito local, un mellor
futuro.

Cando unha muller avanza, ningún home retrocede. Cando unha muller avanza, todas dan un paso ao fronte.

A Sra.  Alcaldesa  informa de  que o  Sr.  Lago  Álvarez  presentou  por  rexistro  municipal  a  seguinte  emenda á
declaración institucional con motivo do 8 de marzo de 2026, 

“DECLARACIÓN INSTITUCIONAL

8 DE MARZO DE 2026  DÍA INTERNACIONAL DAS MULLERES

O 8 de marzo, Día Internacional das Mulleres, o Concello de Muros reafirma o seu compromiso firme e inequívoco
coa igualdade real e efectiva entre mulleres e homes, coa eliminación de toda forma de discriminación e coa
erradicación das violencias machistas.

Esta data non é unha celebración simbólica, senón unha xornada de memoria, reivindicación e acción. Memoria
das mulleres que sostiveron e sosteñen a nosa vila co seu traballo invisibilizado. Reivindicación dos dereitos que
aínda non están plenamente garantidos. E acción colectiva para avanzar cara a unha sociedade máis xusta e
igualitaria.

Muros  é  unha  vila  mariñeira,  profundamente  ligada  ao  mar.  Durante  xeracións,  as  mulleres  foron  columna
vertebral da economía local: no marisqueo, nas fábricas de conserva, nas redes, no comercio, na hostalaría e nos
fogares. Sen o seu traballo, visible e invisible, non se entende nin a historia nin o presente do noso concello.

As  mariscadoras,  traballadoras  da  transformación  e  comercialización  do  peixe  representan  non só  un  sector
produtivo esencial,  senón tamén un exemplo de organización e resistencia fronte ás dificultades económicas,
ambientais e sociais. A pesar diso, continúan sufrindo precariedade, inestabilidade e falta de recoñecemento
pleno.

Ao mesmo tempo, as mulleres seguen asumindo maioritariamente as tarefas de coidado de menores, maiores e
persoas dependentes. Nun municipio como o noso, cunha poboación envellecida e cunha dispersión territorial
significativa, esta carga é aínda máis intensa. O sistema de coidados continúa sustentándose, en gran medida, no
esforzo silencioso das mulleres.

Muros tamén afronta  o  reto  do despoboamento  feminino,  especialmente entre  a  xente nova que marcha na
procura de oportunidades formativas e laborais. A falta de emprego
estable e de servizos suficientes dificulta que moitas mulleres poidan desenvolver aquí o seu proxecto vital.

Non podemos ignorar tampouco que as violencias machistas seguen presentes, tamén no  ámbito  rural  e
mariñeiro. A violencia física, psicolóxica, económica ou dixital é unha realidade que require recursos, prevención e
acompañamento institucional constante.

Por todo iso, o Concello de Muros manifesta:

CONCELLO DE MUROS
(A Coruña)

1. O seu compromiso de integrar a perspectiva de xénero en todas as políticas municipais.

2. A súa vontade de apoiar e visibilizar o traballo das mulleres do mar e do tecido produtivo local.

3.  Reforzo das políticas de conciliación e corresponsabilidade, así como dos servizos públicos de atención á
dependencia e aos coidados.

4.A aposta por políticas que favorezan o emprego feminino estable e de calidade,  para  combater  o
despoboamento e garantir oportunidades ás mulleres mozas.

5. A consolidación de programas de prevención e sensibilización contra as violencias machistas, con especial
atención ao ámbito educativo e comunitario.

6.  O recoñecemento do movemento feminista e das asociacións de mulleres locais  como  axentes
fundamentais de transformación social.

Facemos un chamamento á cidadanía muradá para que participe activamente nas actividades organizadas arredor
do 8M, para que reflexione e para que asuma que a igualdade non é unha opción ideolóxica, senón un principio
democrático irrenunciable.

A igualdade real non admite retrocesos. Os dereitos das mulleres son dereitos humanos, e os dereitos humanos
non se negocian.”

Logo da exposición por parte do Sr. Lago Álvarez, e tras as correspondentes intervencións, someteuse a votación
a emenda presentada. 

O Pleno da Corporación, cos votos a favor do grupo municipal Muros Centrado (1), cos votos en contra dos grupos
municipais do BNG (3) e do PSOE (3)  e coa abstención do grupo municipal  do Partido Popular (4),  acorda
rexeitar a emenda presentada. 

A continuación, e unha vez resolta a emenda, procédese ao debate do punto da orde do día relativo á  declaración
institucional do 8 de marzo, día internaciónal das mulleres.

Rematadas as intervencións, sométese a votación a declaración institucional, e o Pleno da Corporación, cos votos
a favor do grupo municipal do BNG (3) e do grupo municipal socialista (3), do grupo municipal do Partido Popular
(4) e do grupo mixto Muros Centrado (1), e por unanimidade aproba a Declaración institucional con motivo do
8 de marzo de 2026, Día Internacional das Mulleres. 

CUARTO. MOCIÓNS DE URXENCIA

O  grupo  municipal  do  Partido  Popular  presenta  por  urxencia  a  seguinte  moción  relativa  á  modificación  do
Regulamento Xeral de Costas, 

“MOCIÓN SOBRE A MODIFICACIÓN DO REGULAMENTO XERAL COSTAS

O Grupo Municipal  Popular  do concello de Muros conforme ao previsto no Regulamento de Organización,
Funcionamento e Réxime Xurídico das Entidades Locais, eleva ao Pleno a seguinte moción:

CONCELLO DE MUROS
(A Coruña)

EXPOSICIÓN DE MOTIVOS

O pasado  4  de  febreiro,  o  Goberno  central  iniciou  o  trámite  de  consulta  previa  para  levar  a  cabo  unha
modificación do Regulamento Xeral de Costas, aprobado polo Real Decreto 876/2014, de 10 de outubro.

Publicou o inicio deste proceso na web do Ministerio para a Transición Ecolóxica e o Reto Demográfico sen
previo aviso ás comunidades autónomas con competencias na xestión e ordenación do litoral nin aos axentes
sociais e económicos afectados.

Ademais, nesta consulta pública previa fixaron o prazo mínimo que establece a Lei para presentar achegas, polo 
que só se contou con 15 días, rematando este prazo o pasado 19 de febreiro.

Así  mesmo,  na consulta  pública previa,  o Ministerio  só xunta un documento moi  xenérico no que non se
especifica o que o Goberno de España pretende facer co litoral.

É preocupante esta falta de lealdade institucional, escurantismo e falta de transparencia, e máis se cabe nun
asunto que afecta a milleiros de persoas que viven ou traballan na costa.

Galicia  ostenta  lexitimamente as competencias sobre o  litoral  galego e,  por  iso,  non se pode permitir  que o
Goberno de España pretenda de xeito unilateral repetir o que xa leva intentando sen éxito desde 2018.“

É por iso que o Grupo Municipal do Partido Popular no Concello de Muros solicita o apoio de toda a Corporación
municipal para adoptar os seguintes acordos:

- Manifestar o compromiso deste concello de defender o noso litoral porque é clave para o desenvolvemento
económico e social do noso municipio.

Solicitar ao Goberno de España:

1. Que remita á Xunta de Galicia e ao concello de Muros toda a documentación relativa ao expediente de
infracción INFR (2022) 4121 , se amplíe o prazo da Consulta Pública Previa e se informe e detalle o alcance real
que se require dar á modificación do regulamento de Costas para coñecer os verdadeiros efectos e, deste xeito,
poder presentar unhas achegas fundadas que permitan solucionar os problemas que afectan a este concello.

2. Que convoque todas as reunións que sexan necesarias cos sectores afectados e particulares, de forma que
non se realice una regulación fóra da realidade plasmada desde un despacho.

3. Que, en todo caso, e tal e como está a defender a Xunta de Galicia, antes de modificar o regulamento, se
proceda a reformar a Lei  de Costas,  unha vez realizadas todas as xuntanzas precisas cos concellos e os
axentes económicos e sociais afectados, para adecuar o seu contido á realidade social actual, tanto respecto
dos profesionais que realizan as súas actividades en terreos de dominio público marítimo terrestre como de
particulares e asociacións que poidan estar afectadas

A Sra. Monteagudo toma a palabra para xustificar a inclusión por vía de urxencia da moción presentada.

De conformidade co disposto no artigo 91.4 do Real Decreto 2568/1986, do 28 de novembro, polo que se aproba o
Regulamento de Organización, Funcionamento e Réxime Xurídico das Entidades Locais, a Presidencia somete ao
Pleno a ratificación da urxencia para a súa inclusión na orde do día.

Sometida a votación a ratificación da urxencia, o resultado foi o seguinte: votos a favor do grupo municipal do
Partido Popular (4) e do grupo mixto Muros Centrado (1), e votos en contra dos grupos municipais do BNG (3) e
do PSOE (3). Sendo o número legal de membros da Corporación de trece e requiríndose a maioría absoluta (sete

CONCELLO DE MUROS
(A Coruña)

votos), ao non acadarse esta, o Pleno acorda non ratificar a urxencia, polo que a moción non se inclúe na orde do
día nin procede o seu debate. 

2.  PARTE DE CONTROL DOS ÓRGANOS DE GOBERNO E FISCALIZACIÓN DA XESTIÓN DOS ÓRGANOS
MUNICIPAIS DE GOBERNO 

QUINTO. Dar conta das resolucións da Alcaldía núm. 1/2026 de 2 de xaneiro ata a núm. 165/2026 do 13 de
febreiro de 2026, e das actas da XGL núm. 1 de 7 de xaneiro, da núm. 2 de 21 de xaneiro e da núm. 3 de 4
de febreiro de 2026 e das resolucións contrarias aos reparos formulados pola Intervención municipal 

SEXTO. Rogos e preguntas

Sendo ás 22:45 horas do día 26 de febreiro, de 2026 a Sra. Alcaldesa procede a levantar a sesión, de todo o que
eu como secretario accidental dou fe.

As intervencións desta sesión están incorporadas á acta multimedia que consta no expediente electrónico con
número 2026/G010/000001 e identificado pola pegada dixital:

4ed1227aac0f0104549d5837e0e175906d9e1c65e304b8524ece954b994f04e3

O vídeo gravado durante a sesión está incorporado ao expediente, asemade, está dispoñible para o público na
URL: https://www.youtube.com/watch?v=Y-jqiT8cItk

O secretario accidental.

Documento asinado electrónicamente

